
᭖᭓

ᬦ᭄᭞ᬦᬺᬧᬸᬧᬸᬢ᭄ᬭᬫᬲᬲᬸᬫ᭄ᬩᬃ᭞ᬬᬾᬓᬶᬓ᭄ᬭᬶᬲ᭄ᬳᬸᬢ᭄ᬢᬫ᭞ᬧᬸᬱ᭄ᬝᬓᬰᬓ᭄ᬢᬶᬍᬯᬶᬄ᭞ᬧᬾᬢ᭄ᬭᬸᬦ᭄ᬫᬸᬦᬭᬓ᭞ᬓᬳᬾᬭᬶᬂᬬᬫᬤᬶᬧᬢᬶ᭟᭒᭕᭟ᬬᬤᬶᬦ᭄ᬚᬶᬫ᭄ᬳᬦ᭄ᬢᬸᬩᬘᬓᬦᬾᬢ᭄ᬯᬭᬗᬶᬦᬄ᭞ᬕᬫ᭄ᬧᬂᬓᬸᬗᬫ

ᬢᬾᬦᬶᬦ᭄᭞ᬓᬮᬶᬂᬗ᭄ᬓᬾᬩᬗ᭄ᬰᬗᭂᬦᬄ᭞ᬫᬕᭀᬩᬳᬶᬤᬸᬂᬮᬦ᭄ᬢᬂ᭞ᬩᬗ᭄ᬰᬮ᭄ᬯᬶᬄᬧᬥᬚ᭄ᬭᬶᬄ᭞ᬦᬾᬓ᭄ᬭᬶᬲ᭄ᬳᬸᬢ᭄ᬢᬫ᭞ᬓᬵᬲᬸᬓᬂᬭᬶᬂᬲᬭᬸᬗᬦ᭄ᬕᭂᬮᬶᬲ᭄᭟᭒᭖᭟ᬗᬸᬶ᭞ᬭᬭᬶᬲ᭄ᬗᬤᭂᬕ᭄ᬪᬕᬯᬦ᭄ᬢᬸᬃᬫᬗᬦ᭄ᬤᬶᬓ᭞ᬲᬚᬳᬯᬓ᭄ᬓᬸ

ᬦᬾᬫᬢᬶ᭞ᬚᬷᬯᬦ᭄ᬓᬸᬦᬾᬜᬬᬗᬂ᭞ᬲᬂᬫᬦᭀᬦ᭄ᬢᭀᬦ᭄ᬧᬤᬳᬸᬫ᭄ᬬᬂ᭞ᬧᬡ᭄ᬥᬯᬲᬋᬂᬜᬸᬃᬬᬓᬶᬦ᭄᭞ᬫᬢᬧᬸᬓ᭄ᬢᬗᬦ᭄᭞ᬲ᭄ᬫᬃᬕᬭᬾᬂᬫᬗᬶᬕᭂᬮᬶᬦ᭄᭟᭒᭗᭟ᬗᬩᬃᬳᬩᬃᬲ᭄ᬗᬶᬢᬾᬦᬺᬧᬧᬸᬢ᭄ᬭ᭞ᬫᬲᬂᬚᬸᬭᬸᬲ᭄ᬫᬦ

ᬲ᭄ᬫᬭᬦ᭄ᬥᬦᬗ᭄ᬓᬶᬲᬶᬦ᭄᭞ᬦᬄᬮᬯᬸᬢᬂᬪᬕᬯᬦ᭄᭞ᬫᬳᬶᬯᬍᬲ᭄ᬳᬾᬗ᭄ᬕᬮᬂ᭞ᬜᬥ᭄ᬬᬳᬓᬸᬳᬧᬂᬳᬸᬦᬶᬂᬬᬾᬦ᭄ᬓᭀᬧ᭄ᬭᬯᬷᬭ᭞ᬗᭂᬦ᭄ᬤᭀᬦ᭄ᬲᬓᬶᬂᬢᬦᬄᬚᬯᬶ᭟᭐᭚ᬧᬸᬄᬲ᭄ᬫᬭᬦ᭄ᬥᬦ᭚᭑᭟ᬪᬕᬯᬦ᭄ᬫᬾᬲᭂᬫ᭄ᬜ

ᬯᬸᬭᬶᬦ᭄᭞ᬳᬓᬸᬢᬸᬲᬶᬂᬫᬗ᭄ᬯᬍᬲᬂ᭞ᬬᬾᬦᬶᬂᬘ᭄ᬦᬶᬂᬢᭀᬦ᭄ᬤᬾᬦ᭄ᬫᬗᬲᭀᬃ᭞ᬢᬸᬲᬶᬂᬫᬧᬶᬦᬸᬦᬲ᭄ᬧᭂᬚᬄᬢᭀᬓ᭄ᬭᬡᬦᬦᬂᬦᬸᬮᬓ᭄᭞ᬳᬚ᭄ᬭᬶᬳᬶᬯᬂᬭᬶᬂᬳ᭄ᬬᬂᬮᬸᬯᬸᬂ᭞ᬫᬹᬢᬂᬳᬮᬭᬶᬂᬪᬝᬭ᭟᭒᭟ᬢᬸᬲᬶᬂᬦᬦᬂᬩᬶ

ᬲᬜ᭄ᬚᬶᬯᬦᬶᬦ᭄᭞ᬢ᭄ᬯᬄᬦᬦᬂᬫᬲᬶᬄᬓᬓᭀᬤᬕ᭄᭞ᬓᬮᬶᬂᬓᬾᬧᬢᬶᬧᬢᬾᬦᬾ᭞ᬦᬦ᭄ᬤᬸᬃᬳᬮ᭠ᬦᬭᬶᬂᬚᬕᬢ᭄᭞ᬯ᭄ᬓᬲᬦ᭄ᬢᭀᬦᬕᬶᬄᬩᬬᬄ᭞ᬫᬗᬯᬶᬦᬂᬭᬸᬭᬸᬂᬲᬸᬦᬸᬢ᭄᭞ᬫᬗ᭄ᬮᬦ᭄ᬢᬶᬗᬶᬦ᭄ᬦᬦᬂᬩᬸᬤᬮ᭄

᭟᭓᭟ᬚᬷᬯᬦ᭄ᬫᬸᬲᬬᬂᬦᬾᬚᬦᬶ᭞ᬳᭂᬦ᭄ᬢᭀᬓ᭄ᬭᬡᬢᬸᬲᬶᬂᬳᭂᬜᬓ᭄᭞ᬫᬦᬦ᭄ᬤᬶᬗᬶᬦ᭄ᬳᬯᬓ᭄ᬫᬸᬦᬾ᭞ᬓᬮᬶᬂᬓᬾᬦᬦᬂᬗᬫᬢ᭄ᬬᬂ᭞ᬧᬓᬃᬥᬶᬦ᭄ᬲᬂᬳ᭄ᬬᬂᬉᬢ᭄ᬢᬫ᭞ᬧᬓᬃᬥᬶᬦᬾᬢᭀᬂᬜᬦ᭄ᬤᬂᬢᬶᬭᬸ᭞ᬢᭀᬦ᭄ᬤᬾᬦ᭄ᬕᬦ᭄ᬢᬶᬦ᭄

ᬫᬸᬍᬧᬲ᭄᭟᭔᭟ᬓᬲᬮᬳᬦ᭄ᬫᬸᬦᬾᬭᬶᬂᬪᬸᬫᬶ᭞ᬳᬸᬮᬶᬂᬘ᭄ᬭᬶᬓ᭄ᬲᬫ᭄ᬧᬾᬢ᭄ᬯ᭞ᬫᬜ᭄ᬘᬦ᭄ᬩ᭄ᬯᬶᬦ᭄ᬩᭂᬓᭂᬮ᭄ᬳᬶᬩᬦᬾ᭞ᬫᬸᬜ᭄ᬚᬸᬓ᭄ᬚᬦᬶᬲᬮᬄᬳᬶᬩ᭞ᬮᬗ᭄ᬖ᭄ᬬᬓᬧᬶᬦᬶᬂᬦᬦᬂ᭞ᬦ᭄ᬭᬓᬳᬶᬩᬲ᭄ᬬᬸᬢᬳᬸᬦ᭄᭞ᬤᬶᬬ᭠

